
Asasara Karl Lyberth
Inatsisartut suleriaasianni § 37 naapertorlugu kalaalimineerniarfinni neqit nerpiillu paner-
tut kiisalu tarajukkat tuniniarnegarsinnaanerat pillugu inatsisiliornerup Kkilliffia pillugu
Naalakkersuisunut imaattumik apeqqutegarputit.

Tunngavilersuut

UPA2010/147-ip ogaluuserinegarnerani Naalakkesuisunit nalunaarutiginegarpoq kalaa-
limineerniarfinni tuniniaasarneq pillugu nalunaarusiassami nutaami panertunik tarajortik-
kanillu tuniniaasarnerup ajornarunnaartinneqarnissaa Naalakkersuisunit siunniuffigi-
neqgartoq. Maannakkut ukiut aappaa affarlu gaangiutereermata paaserusunnarpoq suli-
ag sumut killissimanersog, aamma paasinarmat kalaalimineerniarfinni arlalinni panertu-
nik tarajortikkanillu tuniniaasarneq uggornaraluartumik unitsinneqareersimasog.

Apeqqut:

Kalaalimineerniarfinni neqit nerpiillu, kiisalu tarajukkat tuniniarneqgarsinnaaneri
ajornarunnaarsillugit nalunaarusiamik nutaamik Naalakkersuisut qgaqugu
sagqgqummiissallutik pilersaaruteqarpat?

Akissut:

Inuussutissalerinermut inatsisiliorneq taammasumalu kalaalimineerniarfinni nioqqutissa-
nik assigiinngitsunik tuniniaasinnaanermut kingunerisinnaasai pillugit apeqqutinnut qu-
javunga. Nammineq UPA2010/147-p ogallisiginegarnera eqgaavat, taamaattumillu
aamma tassunga akissuteqaat 22. april 2010-meersoq innersuussutigerusuppara, tas-
sanimi inatsisit atuuttut allaaserineqarmata malittarisassanut tunngavilersuutit ilann-
gullugit.

Inatsisit ullumikkut atuuttut malillugit periarfissaganngilag kalaalimineerniarfinni neqinik
aalisakkanilluunniit panertunik, tarajortikkanik pujuukkanilluunniit tuniniaanissamut.
Taamanikkut akissuteqaammi oqaatigineqartutut “inatsisip suliarineqarnerani qulakke-
erniarnegarpoq atuisartut inuussutissat toqunartogarnissaannut illersorniarlugit, taama
suliareqgiisarneq amerlanertut tamatuminnga aarlerinaategartarsinnaammat. Eqgaa-
masariaqarpoq neqit kalaalimineerniarfinni tuniniarneqartut uumasut nakorsaanit akue-
rineqartuunngimmata, taamaammallu nakkutigivinneqartuusarnatik.” Taamatuttaaq
inatsisit atuuttut tunngavigalugit kommunit akisussaaffigivaat kalaalimineerniarfinni tuni-
niaanermut malittarisassat malinnegarnissaat.

Nersutit nappaataannut immikkoortortaqg aamma Kommunegarfik Sermersuumik ataasi-
arluni ataatsimeeqategarsimavoq pilersaarutegarlunilu kommuninik allanik isuma-
siogateqarluni ataatsimeeqateqartarnissamut kalaalimineerniarfiit taakkulu inger-

lanneqarnerat eqgarsaatigalugu kommunit ajornartorsiutaat kissaataallu oqallisigalugit.
Eqgarsaataavoq tamatumani pissutsit tamarmik ogallisiginegarsinnaanissaat, tassunga
ilanngullugit eqgiluisaarneq, akuersissuteqarfiginegarneq, nakkutilliineq, sulisut aamma
aalisartut/piniartut pisussaaffii.

Tamatuma tungaanut Nersutit nappaataannut immikkoortortag kalaalimineerniarfinnut
ilitsersuusiorsimavoq malittarisassat atuuttut tunngavigalugit inuussutissalerinermilu
eqqiluisaarneq pillugu paasissutissanik imalimmik.

Inuussutissalerineq eqgarsaatigalugu suliassaqgarfiit suli amerlanerusut danskit naala-
gaaffiannit tiguneqarnissaat Naalakkersuisunut qulliunerusutut anguniagariuarpaat,
taamatullu aamma inuussutissanik nakkutillineq nukittorsarnegarlunilu nunatsinni pis-
sutsinut naleqqussarneqartariagartoq, nunatsinnit niogqutissiat ajornannginnerusumik
pissarsiarineqartalersinnaanerat niogqutissianillu avataaneersunik eqqussuinermik isu-
malluuteqgarnerup annikillisinneqarnissaa siunertaralugu. Tamannarpiaq siunertaralugu
maanna suleqatigiissitamik pilersitsiniartogarpoq ilaatigut APNN-p Nersutit nappaataan-
nut immikkoortortaanit Danmarkimilu Inuussutissanut, Nunalerinermut Aalisarnermullu
Ministeriagarfimmi (Inuussutissanut Ministeriagarfik) Inuussutissanut tunngasunik aquts-
isogarfiup sinniisaanit peqataaffiginegartumik.

Peqatigitillugu Kalaallit Nunaanni inuussutissanut inatsisissamut nutaamut siunnersuu-
siortogaleruttorpoq inuussutissalerinermut tunngasuni nalunaarusiornernut, ilaatigut ka-
laalimineerniarfiit pillugit malittarisassiornissamut, tunngaviusinnaasumik. Naalakkersui-
sut neriuutigaat inatsisiliornerup tamatuma 2013-imi ukiakkut ataatsimiinnermut
sagqummiunneqarnissaminut piareereersinnaanissaa.

Keere Karl Lyberth,

| henhold til § 37, stk. 1 i Forretningsordene for Inatsisartut, har du fremsat falgende
spargsmal til Naalakkersuisut om status for lovgivning vedrgrende brzetterne og mulig-
hed for at seelge tarrede og saltede produkter (kad og fisk).

Begrundelse:

| forbindelse med drgftelsen af FM 2010/147, meddelte Naalakkersuisut at man pa den
kommende bekendtggrelse om salg p& breetter agter at gare det muligt at kunne saelge
tgrt og saltet ked pa braetterne.

Da der nu efterhdnden er gaet 2% ar, er det gnskeligt at f4 oplyst, hvor langt man er
kommet med sagen samt da jeg har konstateret at man pa flere breetter desveerre har
indstillet salg af bade tarrede og saltede produkter.

Spargsmalet:
Hvornar agter Naalakkersuisut at udgive en ny bekendtggrelse, sdledes at man pa
de lokale breetter kan seelge tgrkgd og tarfisk samt saltet kgd og saltet fisk?

Besvarelse:
Jeg takker for dit spargsmal om fgdevarelovgivningen og konsekvenserne for forhand-
ling af forskellige varer p& breetterne. Du naevner selv drgftelsen af FM 2010/147 og

jeg vil derfor henvise til svarnotatet af 22. april 2010, hvori den gaeldende lovgivning er
gennemgaet sammen med begrundelserne for reglerne.

Med baggrund i den for tiden gaeldende lovgivning, er der ikke mulighed for at forhandle
tarrede, saltede eller ragede produkter af kad eller fisk pa breetterne. Som der star i
svarnotatet, er lovgivningen “lavet for at sikre forbrugerne mod levnedsmiddelforgiftnin-
ger, da en gget tilvirkning i de fleste tilfaelde gger risikoen for dette. Man skal huske at
ked som indgar pa braettet ikke er dyrlaeagegodkendt og derfor reelt uden for kontrol.”
Ligeledes med baggrund i geeldende lovgivning, er det kommunernes ansvar at reglerne
om forhandling af fadevarer pa breetterne overholdes.

Veteringerafdelingen har ogsa afholdt et enkelt mgde med Sermersooq kommune og har
planlagt at indkalde til et workshop med de gvrige kommuner, for at drgfte braetterne og
kommunernes udfordringer og gnsker i forbindelse med deres drift. Det er meningen at
alle forhold kan diskuteres, herunder hygiejne, godkendelse, tilsyn, personale, og fisker-
nes/fangernes forpligtelser.

I mellemtiden har Veterinzerafdelingen udarbejdet en vejledning til braetterne, baseret pa
de geeldende regler og med information vedrgrende fgdevarehygiejne.

Det er stadigvaek en af Naalakkersuisuts overordnede mal at hjemtage flere omrader
vedrgrende fgdevarer fra den danske stat og at fadevarekontrollen skal styrkes og til-
passes grgnlandske forhold, med henblik pa at gge tilgeengelighed af grenlandske pro-
dukter samt mindske afhaengighed af importerede varer. Der er netop til dette formal
ved at blive etableret en arbejdsgruppe med deltagelse af blandt andre, APNNs Veteri-
naerafdeling og repraesentanter fra Fgdevarestyrelsen under Danmarks Ministerium for
Fadevarer, Landbrug og Fiskeri (Fgdevareministeriet).

Samtidig er der ved at blive udarbejdet et forslag til en ny Fadevarelov for Grgnland
som kan danne grundlag for en raekke bekendtgerelser pa fadevareomradet, herunder
regler for breetterne. Det er Naalakkersuisuts hab, at dette lovgivningskompleks kan vee-
re klar til at fremseette ved EM 2013.

Inussiarnersumik inuulluaqqusillunga
Med venlig hilsen

Ane Hansen
Aalisarnermut Piniarnermut Nunalerinermullu Naalakkersuisoq

